
Todos os intentos de reforma do fuso horario, asi como os cuestionamentos da
conveniencia de modificar ou eliminar o cambio de hora estacional, parten dun-
ha premisa fundamental: os nosos hdbitos sociais son sensibles 4 relacién entre
hora legal e hora solar. Pola stia vez, boa parte dos argumentos contra estas refor-
mas ou cando menos escépticos respecto aos seus efectos baséase precisamente no
cuestionamento desta mesma premisa: non, cambiando unha convencién (por-
que niso consiste a reforma do fuso horario: en cambiar a hora legal que é en cada
momento do dia) non se logra que a sociedade se comporte de forma diferente.
Con toda a axitacién medidtica arredor da peticién do cambio de fuso horario e o
posicionamento duns e doutros, resulta chamativa a pouca atencién que mereceu
a avaliacién da validez deste suposto de partida.

Neste traballo trato de achegar un pouco de luz sobre esta cuestién, aprovei-
tando dous feitos: o primeiro, que dispofiemos de excelentes enquisas de usos do
tempo que nos permiten saber como os individuos distribten as sdas actividades
durante o dia. E o segundo e fundamental, que dentro de Espana existe unha
considerable variacién na relacién entre hora legal e hora solar, consecuencia de
que a peninsula e Baleares compartan o mesmo fuso horario, malia que existen
diferenzas considerables en termos de lonxitude entre territorios: en Maé amence
e anoitece aproximadamente unha hora antes que en Vigo.

Existen duas hipéteses extremas 4 hora de avaliar o efecto da relacién entre
hora legal e hora solar nos hédbitos sociais. De acordo coa hipétese que pode-
riamos chamar «regulamentista» (no sentido de que confia na capacidade das
decisiéns gobernamentais para mudar os padréns de vida dos individuos), os
comportamentos sociais son perfectamente moldeables mediante o cambio nas
convencions horarias. De acordo coa hipétese «solarista» (no sentido de que lle
d4 a primacia 4 hora solar), os individuos organizan as sdas actividades unica-
mente en funcién da dispoiiblidade ou non de luz natural en diferentes mo-
mentos do dfa e resulta irrelevante como lles chamemos en termos legais a eses

momentos. Para os defensores da primeira hipétese, decidindo, por exemplo, que
ds 18 horas sexa de noite e 4s 7 sexa de dia, e non ao revés, é posible lograr que
os individuos muden os seus hdbitos: durman mdis ou menos, tefan xornadas
laborais mdis ou menos comprimidas, fagan comidas mdis ou menos frugais, ou
dediquen mdis ou menos tempo ao coidado dos seus fillos. Para os segundos, que
os gobernos imponan que unha hora solar concreta se denomine «as 18 horas» ou
«as 19 horas» s6 fard que a0 momento en que realicen determinadas actividades
se lle asigne un nimero diferente, pero non afectard os seus hébitos, que segui-
rin sendo rexidos non por esa convencién senén polos ritmos marcados polos
horarios solares.

Como tratarei de mostrar, a evidencia apunta a que a realidade se sitda nalgin
punto intermedio entre estas ddas hipSteses extremas: por culpa de mecanis-
mos que aqui non poderemos entrar a analizar —tendencias 4 coordinacién de
actividades en horas focais, peso da tradiciéns e dependencia do pasado (pazh-

dependency)...—, a relacién entre hora legal e hora solar si poderia influir a/go
en como os individuos distribtien as actividades ao longo do dfa, e non sé en
como os individuos lle chaman a0 momento no cal realizan cada actividade. Dito
doutro xeito, a relacién entre hora legal e hora solar poderia ter efectos non sé
nominais, senén tamén reais. Porén, como veremos, a magnitude destes efectos é
moi pequena, o que apunta a que a capacidade dos decisores politicos de incidir
nas actividades humanas mediante manipulaciéns estratéxicas da hora legal ¢
enormemente limitada.

Que implicaciéns ten isto para o debate arredor da proposta de que a penin-
sula e Baleares adopten o fuso horario GMT (o que agora usan Gran Bretafia,
Portugal ou as illas Canarias)? E evidentemente presuntuoso pretender que unha
andlise coma esta aspirase a pechar esta cuestién, pero na seccidn final trato de
facer unha lectura dos principais resultados e vinculalos a este debate facendo ex-
plicitos todos os supostos que terian que se cumprir para que fose recomendable
tomar a decisién de alterar o noso fuso horario.

O resto do capitulo estruttrase da seguinte forma: primeiro presento moi bre-
vemente a natureza dos datos e a estratexia de investigacién que uso para extraer
conclusiéns sobre o efecto da relacién entre hora solar e legal nos hébitos sociais.
A continuacién, moéstrase unha serie de resultados sobre os efectos da posicién
xeogréfica en dous aspectos: as horas de sono e o tempo de calidade dedicado

polas familias aos fillos en idade escolar. A dltima seccién ofrece unha reflexién
xeral sobre as implicaciéns destes resultados para o debate sobre o cambio de fuso
horario.

DESCRICION DOS DATOS E ESTRATEXIA DE INVESTIGACION

Os datos de distribucién de hébitos sociais durante o dia proceden da mellor
fonte que temos 4 nosa disposicién: a Enquisa de Emprego do Tempo levada a
cabo polo Instituto Nacional de Estadistica entre outubro de 2009 e setembro de
2010. E unha enquisa desefiada de forma coordinada con outros paises europeos,
que se realiza seguindo as directrices publicadas por Eurostat (2008) en Harmo-
nised European Time Use Surveys, e que, tanto polo seu tamano (son entrevistados
os residentes en 11 538 vivendas) como polo deseno do cuestionario e sobre todo
o delicado procedemento de recollida de datos, permite acceder a unha informa-
cién incomparable a calquera outra fonte estatistica.

A enquisa codifica, usando unha tipoloxia que incliie 116 tipos de actividades
diferentes, o que estd facendo cada membro do fogar de mdis de 10 anos en cada
un dos 144 intervalos de 10 minutos nos que se divide un dia de 24 horas. Aqui
mostrarei s6 informacién respecto dalgins tipos de actividades, que son centrais
nos debates sobre a supostamente «anormal» distribucién do tempo que se fai
en Espafna: o tempo dedicado ao sono (arguméntase con insistencia, ainda que
con poucos datos comparados, que os espafois durmimos pouco por culpa do
noso fuso horario), a xornada laboral e o tempo de calidade dedicado aos nenos
do fogar (repitese tamén que as longas xornadas laborais asociadas a ter un fuso
horario «adiantado» provocan que pais e nais teflan pouco tempo para atender
0S Menores).

Como se mencionaba mdis arriba, para examinar se a relacién entre a hora legal
e a hora solar ten efectos na distribucién de tempo neses dous tipos de actividades,
exploto a notable variaciéon de lonxitude que hai dentro de Espana. A pesar de que
a cantidade de horas de sol nun determinado momento do ano ¢ practicamente a
mesma entre os territorios situados mdis ao leste e mdis ao oeste, é posible analizar
se aqueles individuos que residen mdis ao leste, onde amence e anoitece «antes»
en termos de hora legal, fan as cousas de forma diferente: dormen mdis ou menos

horas? Atenden mdis ou menos tempo os seus fillos? Lémbrese que, para que o
argumento dos que defenden que o cambio de fuso sexa vélido, é condicién nece-
saria (ainda que non suficiente) que os fogares non s6 fagan as cousas en diferentes
momentos de acordo coa hora legal, senén que a distribucién de actividades ao
longo do dia sexa en termos agregados diferente. Dito doutra forma, se todo o que
revelan os datos ¢ que os individuos que residen no leste se erguen antes, xantan
antes, saen do traballo antes e van para a cama antes (sempre en termos de «hora
legal») que os que viven no oeste, serfa a postura «solarista» extrema a que que-
darfa validada. Para avalar a premisa dos defensores do cambio de fuso compre
mostrar, ademais, que os fogares mdis penalizados polo noso fuso (segundo o seu
argumento, os que viven en rexiéns mdis ao oeste) distribien peor as actividades
que os fogares que viven en zonas onde o noso fuso non estd tan adiantado, e seria
polo tanto menos problemdtico (os residentes nas zonas mdis ao leste).

Na seccién seguinte preséntanse dous tipos de andlise. Por un lado, de maneira
eminentemente descritiva, mdstrase unha serie de graficos bivariados que ponen en
relacién a posicién xeogréfica da comunidade auténoma (a unidade de andlise nes-
tes graficos) en termos de lonxitude' (a nosa variable-indicador do «desfasamento»
entre hora legal e hora solar) e a hora «legal» media 4 que se realizan determinadas
actividades. Evidentemente, estas correlaciéns s6 serven para suxerir algunhas posi-
bles tendencias. Mdis relevantes son os resultados dunha serie de modelos de regre-
sién multinivel nos que a cantidade de tempo que os individuos lle dedican a certas
actividades, medidas en unidades de 10 minutos, é explicada por un conxunto de
caracteristicas do entrevistado (sexo, idade, ingresos do fogar, tipo de municipio
onde reside...), pero tamén por unha variable que toma un valor determinado para
todos os entrevistados da mesma comunidade auténoma, e que ¢ a variable central
para a nosa andlise: a posicién xeografica do lugar de residencia do entrevistado®.

' Idealmente, os datos de lonxitude deberfanse referir 4 posicién media, ponderada por poboacién, de

cada comunidade auténoma. Porén, estes datos non estdn dispoiibles e non resulta ficil calculalos, polo
que se usaron as coordenadas de lonxitude da capital de cada comunidade auténoma. Isto non é moi
problemdtico porque, quizais coa excepcion de Andalucia, as capitais adoitan localizarse nunha posicién
central dentro da sa comunidade auténoma no eixe leste-oeste e porque nas capitais reside unha parte
desproporcionalmente grande da poboacién de cada comunidade.

Estes modelos, cofiecidos como modelos con efectos aleatorios (asumen que cada comunidade auténo-
ma ten un nivel medio a partir do cal oscilan os seus propios individuos, e este nivel medio depende de
variables que cambian s6 entre comunidades auténomas —neste caso, a posicién xeogréfica), estimanse
por mdxima verosimilitude. Os erros tipicos das estimaciéns calctlanse tendo en conta esta estrutura
multinivel dos datos (son «clustered» por comunidade auténoma).

A inclusién de variables «de control» nos modelos permitenos descartar o feito de
que a raz6n pola cal a posicién xeogréfica estea relacionada coa distribucién de acti-
vidades se deba 4 diferente composicién social dos grupos de enquisados de cada
comunidade auténoma. A interpretacién dos modelos é relativamente sinxela: se
o coeficiente asociado a unha variable ¢ estatisticamente significativo, un cambio
dunha unidade nesa variable (no caso da nosa variable principal de interese, un
cambio dun grao cara ao leste’) estd asociado a un cambio da magnitude indi-
cada polo coeficiente na variable dependente, que, lembremos, estd medida en
bloques de tempo de dez minutos de duracidn.

RESULTADOS

Antes de analizar a distribucién de tarefas durante o dia, empecemos analizan-
do se existen diferenzas entre a hora de erguerse e de deitarse dos espafiois en
funcién do seu lugar de residencia. Os gréficos 1 e 2 mostran a hora media 4
que se realizan estas ddas actividades, representadas nos eixes verticais de cada
grifico, asi como a posicién xeogrifica de cada comunidade auténoma (o noso
indicador da distancia entre hora solar e hora legal), representada no eixe ho-
rizontal.

% Esta variable estd medida en graos respecto ao meridiano de Greenwich, co que oscila entre o valor mini-
mo de Galicia (-8,57) ¢ 0 mdximo das illas Baleares (2,65). Para que en todas as observacions este valor
reflicta a distancia entre a hora legal e a hora solar, o valor das Canarias foi axustado 15 graos para reflectir
o feito de que ten outro fuso horario.

Griéfico 1. Hora media de erguerse e posicidn xeografica

Grifico 2. Hora media de deitarse e posicién xeogréfica

Como ¢ esperable, os dous graficos mostran unha certa correlacién entre a
posicién xeogrifica dos entrevistados e a hora media 4 que se erguen e se deitan.
En termos de hora oficial, os cataldns e baleares érguense pola mand case media
hora antes que os galegos e van para a cama pola noite aproximadamente un
cuarto de hora antes. Os gréficos reflicten tres cousas mdis: primeiro, que lonxe
de ser unha relacién perfecta, parece que existe unha considerable variacién
na hora media de erguerse e de deitarse entre territorios non asociada, polo
menos aparentemente, 4 posiciéon xeogrifica de cada un deles. A segunda, que
a relacion é mdis forte no primeiro caso que no segundo: a saida do Sol parece
determinar mdis a hora de erguerse dos individuos que a posta de sol a hora
de ir para a cama. E a terceira, que a magnitude destas diferenzas en hdbitos
sociais ¢ significativamente menor que as diferenzas en termos de exposicion 4
luz solar marcadas pola xeografia (mentres que o amencer nas Baleares ocorre
aproximadamente unha hora antes que en Galicia, os galegos érguense sé media
hora despois que os baleares). Isto parece consistente parcialmente coas duas
hipéteses delineadas anteriormente: nin os individuos se fixan sé na hora legal
4 hora de organizaren as stias actividades (se asi fose, non deberiamos obser-
var diferenza ningunha na hora de erguerse e de deitarse entre comunidades
auténomas), nin a exposicién 4 luz solar parece determinar completamente os
hdbitos sociais (parece existir unha tendencia a coordinar a hora 4 que realiza-
mos certas actividades, o que fai que nos ergamos e deitemos de forma mdis
coordinada que o que marca a rotacion da terra).

Fixémonos a continuacién noutro indicador, quizais mdis interesante para
medir a calidade da distribucién do tempo polos individuos e que se relacionou
co noso fuso horario: as horas de entrada e saida do traballo das persoas con
menores no fogar. Se, como se di, o noso fuso horario dificulta a conciliacién,
deberiamos esperar que aqueles individuos que viven en lugares onde o desfasa-
mento do noso fuso ¢ maior dispofian de menos tempo despois de traballar para
atender as stas obrigas familiares. O panel esquerdo do gréfico 3 mostra a hora
de entrada media (ainda que a moda da distribucidn estd nas 8 da mafd, o feito
de que unha parte pequena pero non desprezable da poboacién tena xornadas
vespertinas fai que a hora media de entrada sexa moi alta) e o da dereita, a hora
de saida, sempre en relacién coa posicién xeogréfica da comunidade auténoma.

Gréfico 3. Hora media de entrada e saida do traballo por comunidade auténoma para per-

soas cun menor no fogar, en dias laborables

A diferenza do que acontecia coa hora de erguerse e de deitarse, agora a posi-
cién xeografica parece estar mdis relacionada coa hora (legal) de sair do traballo
que coa hora de entrada. Os traballadores que tefien que atender nenos no fogar
acaban antes a sia xornada laboral canto mdis ao leste estd a stia comunidade au-
ténoma de residencia. A magnitude da diferenza é aproximadamente dunha hora
entre a comunidade auténoma mdis ao leste e a mdis ao oeste (aproximadamente
a mesma diferenza que hai en tempo de saida e posta do sol entre elas). A tdboa
1 presenta unha forma mdis rigorosa de examinar a relacién entre lonxitude e as
horas de entrada e saida: dous modelos de regresién como os descritos na secciéon
anterior, nos que as variables dependentes son o momento (medido en intervalos
de 10 minutos) de entrada ao traballo dos enquisados con emprego e con meno-
res no fogar durante un dia de luns a venres. Os modelos controlan, polo nivel
de ingresos do fogar, o sexo do entrevistado, a idade, a idade ao cadrado (esta va-
riable é previsible que tefia un efecto non lineal na xornada de traballo), se naceu
en Espana ou non, o nivel educativo, o tamafio do municipio e o trimestre do
ano no que se realizou a entrevista. Mdis ald do efecto individual destas variables
en cada modelo, o relevante para os nosos propdsitos é comprobar se o efecto da
lonxitude sobrevive tras ter en conta todos estes factores. Para a hora de entrada

ao traballo, a lonxitude non ten efecto significativo ningin (o coeficiente é indis-
tinguible de cero). Para a hora de saida, pola contra, si que hai un certo efecto e
na direccién esperada: por cada grao de lonxitude mdis ao leste, a hora de saida
do traballo reddcese arredor de 6 minutos. De novo, isto corresponde, aproxima-
damente, ao tempo que tarda o sol en pofierse por cada grao que nos movemos
cara ao oeste, o que indica que, 4 hora de sair do traballo, as nais e pais con fillos
responden, de media, a unha léxica case exclusivamente «solaristan.

Téboa 1. Determinantes da hora de entrada e saida do traballo de individuos que conviven

con menores, entre luns e venres

Lonxitude
Ingresos do fogar
Muller

Idade

Idaden2

Nativo

Educacién secundaria

Educacién terciaria

N

(1)

Hora de entrada

-0.30
(0.27)
-1.02
(1.03)
3.27"
(1.44)
-1.24
(0.82)
0.016
(0.010)
-2.41
(2.09)
4.25"
(2.16)
-0.71
(2.59)
955

()

Hora de saida

0.62"
(0.30)
0.29
(0.99)
-8.58~
(1.36)
-1.75"
(0.79)
0.022"
(0.010)
2.81
(1.96)
1.88
(2.05)
2.97
(2.50)
976

Os modelos inclien controis tamén por tamafio de municipio e trimestre do ano no que se realizou a

entrevista. Erros tipicos entre parénteses. " p < 0.10, ” p < 0.05.

En que medida se traduce este adianto na saida do traballo en diferentes em-
pregos do tempo durante a tarde? Se un dos cabalos de batalla dos defensores
do cambio de fuso horario é a maior facilidade que terfan os individuos de con-
ciliar as stias obrigas laborais coas familiares, unha posible hipétese seria que
aqueles individuos mdis negativamente afectados polo fuso adiantado (aqueles
que residen en lugares mdis ao oeste), ao teren xornadas laborais que se esten-
den algo mdis pola tarde, dispofien de menos tempo para dedicdrllelo de forma
intensa aos menores que residen con eles. Né6tese que, para que a proposta de
cambio de fuso teha sentido, ¢ preciso que o desprazamento de actividades
producido pola diferente hora solar entre territorios non sexa homoxénea, ¢é
dicir, que non provoque un desprazamento de todas as actividades na mesma
magnitude. Nos datos que presentamos hai algo de evidencia que apunta nesta
direccién: a relacién entre hora legal e hora solar parece cambiar o momento
no cal os pais e nais saen do traballo, pero non a hora 4 que entran, e non tanto
a hora 4 que van para a cama.

Na seguinte andlise fiximonos na cantidade total de tempo, sempre medido
en intervalos de 10 minutos, que os individuos que traballan e que conviven con
menores* dedican a diferentes tipos de actividades. A extraordinariamente rica
codificacién dos diferentes usos posibles do tempo que ofrece a enquisa permite
facer esta andlise. Na primeira columna preséntase un modelo explicativo do
tempo total dedicado a coidado de nenos. Na segunda columna da tdboa dsase
outra variable dependente mdis precisa, o tempo dedicado a «ensinar, ler, xogar,
falar ou conversar cos nenos». E, polo tanto, un indicador mellor do tempo de
calidade dedicado aos nenos. Os modelos presentados na terceira e cuarta colum-
na da tdboa tratan de explicar, respectivamente, o tempo dedicado a actividades
de lecer (que inclie as epigrafes de «vida social e diversién» e «deportes e activi-
dades ao aire libre») e tempo dedicado a actividades sociais participativas.

4 De novo, centrdmonos nesta submostra de entrevistados porque son eles, de acordo cos defensores do
cambio 4 hora de Greenwich, os mdis supostamente penalizados polo noso fuso adiantado actual.

Téboa 2. Determinantes do tempo dedicado a diferentes actividades por individuos que

conviven con menores e que traballan

Longitude

Ingresos do fogar

Muller

Idade

Idaden2

Nativo

Educacién secundaria

Educacién terciaria

Fin de Semana

N

(1)
Tempo
con nenos
0.078
(0.088)
0.59°
(0.31)
3.117
(0.44)
0.64"
(0.24)
-0.011"
(0.0030)
1.45"
(0.63)
0.85
(0.66)
2,937
(0.79)
1.95"
(0.43)
1795

2)
Tempo
educando
0.086™
(0.043)
0.31°
(0.16)
0.050
(0.23)
0.42"
(0.12)
-0.0058"
(0.0016)
0.058
(0.33)
0.090
(0.35)
0.49
(0.41)
133"
(0.23)
1795

3)
Tempo
de lecer

-0.11
(0.079)
0.19
(0.25)
-0.023
(0.35)
-0.080
(0.19)
0.0010
(0.0024)
0.57
(0.51)
-0.0056
(0.53)
-0.070
(0.63)
3.90”
(0.35)
1795

(4)
Tempo
participac.
-0.044
(0.023)
-0.20”
(0.10)
-0.078
(0.14)
-0.28"
(0.077)
0.0035™
(0.00098)
0.36"
(0.21)
-0.17
(0.22)
0.0067
(0.26)
0.29"
(0.14)
1795

Os modelos incltien controis tamén por tamano de municipio e trimestre do ano no que se realizou a

entrevista. Erros tipicos entre parénteses. ~ p < 0.10, ™ p < 0.05.

Despois de descontar o efecto das variables individuais incluidas nos modelos

(idade, sexo, nivel de ingresos do fogar, nivel educativo, tipo de municipio e o

trimestre do ano no que se realizou a entrevista), a variacién no desfasamento

entre hora legal e hora solar medido pola posicién xeografica parece afectar ao

tempo total dedicado a educar os nenos (canto mdis ao leste, mdis tempo) e ds

actividades participativas (canto mdis ao leste, menos tempo). En principio, isto

poderia dar argumentos aos defensores do cambio de hora: de acordo co valor
do coeficiente mostrado na segunda columna, vivir en comunidades auténomas
onde o sol se pon en termos de hora legal unha hora antes fai que os pais e nais
lles dediquen de media uns nove minutos mdis de calidade ao dia aos nenos que
viven con eles. Curiosamente, o efecto da lonxitude no total de tempo pasado cos
nenos (primeira columna) non ¢ estatisticamente significativo, como tampouco
0 é no tempo dedicado ao lecer.

Ten que ver esta maior dedicacién en tempo de calidade dedicado aos nenos
co feito de que, como vimos antes, nas comunidades auténomas situadas mdis ao
leste, as nais e os pais saen algo antes do traballo? Na tdboa 2 pédese comprobar
como un poderoso determinante da cantidade de tempo dedicado a todas as acti-
vidades analizadas é, evidentemente, se se trata dun dia de fin de semana ou non.
Se o argumento dos que defenden o cambio de fuso horario fose certo (o cambio
supostamente fomentaria unha maior concentracién das xornadas laborais, o que
permitiria dispofier de mdis tempo pola tarde para dedicarllo 4 familia), deberia-
mos esperar que as leves «vantaxes» detectadas no segundo modelo da tiboa 2 se
concentrasen nos dias laborables. Isto é precisamente o que se pon a proba nas
andlises da tdboa 3, onde se presentan as mesmas estimaciéns que nos modelos
segundo e cuarto da tédboa anterior (os inicos en que a lonxitude da comunidade
auténoma de residencia ten un efecto estatisticamente significativo), pero dife-
renciando entre aqueles entrevistados que reportan a distribucién de actividades
dun dia entre luns e venres, e aqueles que reportan a dun dia de fin de semana.

Quizais sorprendentemente, o que mostran as diias primeiras columnas é que
o efecto da posicién xeogréfica na distribucién do tempo de calidade dedicado
aos nenos se produce exclusivamente durante as fins de semana, mentres que é
totalmente inexistente entre luns e venres. O grafico 4 toma os resultados destas
duas estimacidns e representa o tempo predito de dedicacién media aos nenos
en funcién do dia da semana e da posicidén xeogrifica do entrevistado. Como
se pode apreciar, mentres que nas fins de semana a posicidén xeogrdfica si parece
asociada a unha maior cantidade de tempo dedicada a ler e educar os nenos
(como dun cuarto de hora mdis nas comunidades mdis orientais respecto 4s mdis
occidentais), de luns a venres non existe diferenza ningunha. Non parece, daque-
la, que sexa o diferente horario laboral causado polo menor desfasamento entre

Téboa 3. Determinantes do tempo dedicado a ler, a educar os nenos e ao lecer por dia da

semana por individuos que conviven con menores e que traballan

Lonxitude
Ingresos do fogar
Muller

Idade

Idaden2

Nativo

N

Educacién secundaria

Educacién terciaria

(1)
Tempo
educando
Fin de semana
0.19°
(0.10)
0.49
(0.33)
-0.40
(0.46)
0.46"
(0.23)
-0.0062"
(0.0029)
-0.36
(0.69)
-0.21
(0.73)
0.35
(0.84)
687

)
Tempo
educando
Dfa laborable
0.0060
(0.037)
0.23
(0.16)
0.34
(0.23)
0.37"
(0.13)
-0.0052"
(0.0016)
0.31
(0.33)
0.18
(0.34)
0.48
(0.41)
1108

3)
Tempo de
act. part.
Fin de semana
-0.077°
(0.041)
-0.16
(0.18)
-0.091
(0.26)
-0.317
(0.13)
0.0044™
(0.0016)
-0.20
(0.38)
0.15
(0.40)
0.34
(0.47)
687

(4)
Tempo de
act. part.
Dia laborable
-0.025
(0.029)
-0.24"
(0.12)
-0.059
0.17)
-0.23"
(0.094)
0.0026™
(0.0012)
0.68"
(0.24)
-0.37
(0.25)
-0.16
(0.30)
1108

Os modelos inclien controis tamén por tamafio de municipio e trimestre do ano no que se realizou a

entrevista. Erros tipicos entre parénteses. " p < 0.10, ” p < 0.05.

hora legal e hora solar o que explique esta pequena diferenza detectada no uso
do tempo cos menores. Pola sta parte, a variacién (ainda menor, e estimada con
menor precisién) no tempo dedicado ds actividades participativas tamén parece
s6 deberse aos diferentes hdbitos nas fins de semana.

Grifico 4. Tempo estimado dedicado a ler e educar os nenos en individuos que traballan e
que conviven con menores, con intervalos de confianza ao 95 %. Estimaciéns realizadas a

partir dos coeficientes dos modelos presentados na tdboa 3

REFLEXIONS FINAIS

Que conclusiéns podemos sacar desta anélise sobre como varia o uso do tempo
en funcién da magnitude do desfasamento entre hora solar e legal? Os indi-
viduos que sofren un desfasamento maior, ao estaren situados mdis ao oeste,
distribien o seu tempo peor? Nétese que calquera hipdtese sobre a desexabi-
lidade do cambio de fuso horario debe estar fundamentada nisto: non en que
pasemos a espertar, xantar ou cear a unha hora legal determinada (iso en si non
¢ nin bo nin malo), senén en que a distribucién total de actividades durante o
dia sexa mellor.

Os resultados apuntan a que, cando analizamos as diferenzas entre individuos
que viven mdis ao leste e mdis ao oeste, si que existen algtins cambios en como
se distribden as actividades. Os individuos mdis ao oeste non sé «desprazan» ac-
tividades en funcién da disponibilidade de luz solar. Asi, por exemplo, saen mdis

tarde do traballo, malia que non entran significativamente mdis tarde. Porén,
cando analizamos diferentes dimensiéns da conciliacién entre vida laboral e per-
soal, s6 atopamos unha leve diferenza na cantidade de tempo dedicada a educar e
ler aos nenos: naqueles lugares onde o desfasamento entre hora solar e hora legal
¢ maior, os individuos que residen con nenos empregan menos tempo nestas ac-
tividades. Pero unha andlise mdis refinada dos datos revela que esta diferenza non
¢ consecuencia dos diferentes horarios laborais, xa que se produce exclusivamente
durante as fins de semana.

Que lectura podemos extraer destes datos de cara ao debate sobre o cambio
de fuso horario? En primeiro lugar, o feito de que haxa algo de evidencia que
mostre que os individuos non sé desprazan automaticamente actividades en
funcién da disponiblidade de luz solar permite hipotetizar que, grazas a certas
manipulaciéns da hora legal, se poderian acadar distintos equilibrios sociais
respecto a como os individuos e os fogares usan o tempo. Porén, explotando a
notable diferenza de desfasamento entre hora legal e hora solar entre territorios
dentro de Espana, vemos que as diferenzas en hdbitos sociais son moi pequenas
e que non parecen deberse a algiins dos mecanismos suxeridos polos defensores
do cambio (en concreto, o maior tempo de calidade dedicado aos nenos nas
comunidades auténomas mdis ao leste non parece estar conectado a unha me-
llor conciliacién dos horarios laborais coas obrigas familiares nestes lugares).
En definitiva, os datos presentados aqui semellan moi insuficientes para avalar
a necesidade dun cambio de fuso horario. Na mina opinién, para xustificar tal
cambio, serfa necesario disponer de evidencia moito mdis contundente que
aquela da que disponiemos ata agora respecto a ddas cuestiéns fundamentais.
En primeiro lugar, é saudable sempre forzar a compactacién da xornada laboral
asimildndonos a paises setentrionais onde o dia invernal é moito miis curto e,
polo tanto, estdn obrigados a iso? E mellor que sexan frugais as ceas e non os
xantares? En segundo lugar, e quizais mdis importante, é posible facelo nun pais
tan setentrional coma o noso? Podemos intuir, a partir da evidencia presentada
aqui, que un primeiro efecto do cambio de fuso seria o adiantamento da hora
legal de saida nalguns traballos. Pero tamén sabemos que o inicio da xornada é
moi sensible 4 disponibilidade de luz solar, polo que caberia preguntarse como
eses individuos ocuparian ese tempo adicional gafiado pola mand (previsible-

mente, desexarian entrar a traballar antes, cancelando os supostamente efectos
saudables en termos de compactacién da xornada de traballo). En ausencia de
respostas claras a estas preguntas e 4 vista da revisién da evidencia presentada
aqui, existen poucos motivos para hoxe estar convencido de que un cambio de
fuso horario terfa consecuencias beneficiosas para a nosa sociedade.

